ДО

ПРОФ. Д-Р ВЛАДИМИР ПОПОВСКИ

ЗАМЕНИК МИНИСТЕР ВО 

МИНИСТЕРСТВОТО ЗА ЗДРАВСТВО

НА РЕПУБЛИКА МАКЕДОНИЈА

ПРЕДМЕТ: Информација од 4 превентивни здруженија при МЛД за потребни одобрувања за вработувања на доктори во Институтот и 10-те центри за јавно здравје во 2011-2012

Почитуван заменик министер, проф. Поповски,

Во име на специјалистичките здруженија по социјална медицина со организација на здравствената дејност, хигиена и здравствена екологија, епидемиологија и микробиологија при МЛД, Ве замолуваме да го разгледате нашето барање кое се однесува на одобрување на вработувања на доктори во ИЈЗ и 10-те центри за јавно здравје – институции носители на превентивата во државата кои својата дејност ја спроведуваат согласно Законот за јавно здравје, Законот за здравствена заштита, Законот за контрола на заразни болести, Законот за евиденции во областа на здравството, Законот за безбедност на храна,  и многу други законски акти и подакти.

Ве информираме дека во текот на оваа или најдоцна следната година неопходно е да се даде одобрение за вработување на доктори (48) кои во наредните 4 години ќе добијат специјализации и ќе можат одговорно да се носат со обврските за одржување на континуитет и унапредување на дејностите во овие установи. 

Причина е одливот на 43 доктори за наредните 6 години кои ќе го напуштат работното место по основ на пензионирање.

Напоменуваме дека распределбата на потребните кадри по одделни профили и здравствени установи е дадена во прилог.

Многу важен факт кој треба да се има во предвид е искажаниот став на директорите на Институтот и центрите  на состанокот одржан во Министерството за здравство, во организација на Секторот за превентивна здравствена заштита, во февруари оваа година, дека платите и специјализациите за докторите ќе ги покриваат со сопствени средства, а не од буџетот на државата. 
За последиците од ненавременото решавање на кадровското прашање на ИЈЗ и 10-те центри, не треба ни да се говори. Санитарно-епидемиолошката, микробиолошката, социјално-медицинската и здравствено-промотивната, како и здравствено-статистичката дејност, се носечките дејности кои во најголем дел ја следат, контролираат и одржуваат стабилна здравствената состојба на граѓаните, односно обезбедуваат контрола на заразните и незаразните болести и се чувари на здравјето во Р. Македонија.

Искрено се надеваме дека овој наш допис со предлозите во прилог, ќе помогнат во поткрепа на залагањата на Министерството за здравство пред институциите на системот за правилно решавање на кадровските проблеми во Институтот за јавно здравје и 10-те центри за јавно здравје.

Со почит,

Прилог: Табела за потребите од доктори    

17.03.2011
Скопје
Проф. д-р Елена Ќосевска, 
      Науч.сор.сци Владимир Кендровски, 

Претседател на      

Проф. д-р Милена Петровска

     Прим. д-р Благоја Алексовски, 

Претседател на



     


Претседател на 

Здружението на микробиолози

     Здружението на епидемиолози

Кадровска екипираност на Институт за јавно здравје на Република Македонија и 10 Центри за јавно здравје – состојби и потреби
Институтот за јавно здравје на Република Македонија претставува јавна здравствена установа за врвна превентивна здравствена заштита во Република Македонија. Нејзината дејност е насочена кон спроведување на националната јавно-здравствена политика, односно обезбедување на здравствената безбедност на населението на Република Македонија. 

Функцијата на Институтот за јавно здравје на Република Македонија се спроведува низ разни активности во областа на епидемиологијата, социјалната медицина, здравствената екологија, контрола на лекови и современите лабораториски истражувања во делот на микробиологијата, токсиколошката хемија и фармакологија, радиобиоекологијата и радиобиодозиметријата.
Најважни активности кои ги спроведува Институтот за јавно здравје на Република Македонија се:
· Мониторинг и евалуација на здравствената состојба на населението, причините за појавата и ширењето на заразните и незаразните болести од епидемиолошко и социјално-медицинско значење;
· Мониторинг и оценка на санитарно-хигиенската состојба на водоснабдувањето на населението и проучување на ефектот на факторите на околината врз здравјето на луѓето;
· Истражување на факторите кои влијаат врз појава на заболувања поврзани со исхраната и здравствената исправност на прехранбените производи;
· Утврдување на доктринарно-методолошки пристап и контрола на штетните биолошки и хемиски агенси;
· Проектирање на развојот и организирање на работата на информативниот систем во областа на превентивната здравствена заштита, 
· Спроведување на статистички истражувања од областа на здравството,
· Испитување и контрола на лекови, лековити супстанции и помошни лековити средства;
· Утврдување на мерки од областа на промоцијата на здравјето 

· Експертиза во креирање на здравствените политики

· Утврдување на посебни мерки и нивно спроведување во елементарни и други поголеми несреќи или вонредни состојби и епидемии.

Институтот за јавно здравје на Република Македонија ја координира активноста на десетте Центри за јавно здравје со што се обезбедува опфаќање на целата територија на Републиката во спроведување на единствените и стандардизираните мерки и активности од значење за заштита на здравјето на населението.
БУЏЕТ ЗА 2010 ГОДИНА

Вкупниот буџет на ИЈЗ и Центрите изнесува 302.790.549,00 денари, а долгот на 31.07.2010 година изнесувал 33.519.881,00 денари.

КАДРОВСКА СТРУКТУРА
1. Состојба

Во Институтот за јавно здравје и 10-те Центри за јавно здравје во 2008 година биле вработени вкупно 175 доктори од тоа 156 доктори специјалисти од следните специјалности: 36 доктори специјалисти по епидемиологија, 44 доктори специјалисти по хигиена, 29 доктори специјалисти по социјална медицина, 41 доктори специјалисти по микробиологија, 2 доктори специјалисти по медицина на трудот, 2 доктори специјалисти по општа медицина, 1 доктор по пластична и реконструктивна хирургија и 1 доктор по интерна медицина според Табела бр.1 Вкупен број на лекари по специјалности во Институтот за јавно здравје и Центрите а јавно здравје во Р. Македонија,2008.
Во 2010 година во мрежата на установите за јавно здравство (ИЈЗ и 10-те центри) вкупно се вработени 709 лица во редовен работен однос. Од нив, 175 или 24,6% се доктори, 101 се медицински сестри (14,2%), 307 или 43,3% се други здравствени работници и здравствени соработници  и 129 или 18,2% се административно-технички персонал. Состојбите според ИЈЗ и центрите, како и утврдените потреби за нови вработувања на доктори и друг кадар во 2011 година се прикажани во табела бр. 2 Вкупен број на кадар и утврдена потреба од нови вработувања. 
Покрај редовно вработените во ИЈЗ и 10-те центри ангажирани се уште 83 вработени на определено време, така да вкупниот број на ангажирани вработени во ИЈЗ и Центрите изнесува 792.  
Во пензија во наредните 6 години треба да одат вкупно 113 лица од кои 43 се доктори, а останатите се други профили.
Престанок на работен однос по основ на пензионирање во наредните 6 години
	ИЈЗ и ЦЈЗ
	Доктори
	Други профили
	Вкупно

	ИЈЗ
	6
	4
	10

	ЦЈЗ Битола
	3
	6
	9

	Кочани
	3
	1
	4

	Куманово
	1
	6
	7

	Прилеп
	3
	4
	7

	Штип
	6
	6
	12

	Тетово
	5
	4
	9

	Скопје
	4
	5
	10

	Струмица
	4
	23
	27

	Велес
	3
	3
	6

	Охрид
	5
	8
	12

	ВКУПНО
	43
	70
	113


2.Ургентни вработувања

Оптимално работење на ИЈЗ и 10-те центри е можно доколку се задоволат потребите од дополнителни 167 кадри, од кои 48 доктори, 82 други здравствени работници и соработници и 37 лица административно-технички персонал. 

Структурата на ургентно потребните вработувања на нови доктори, според утврдените потреби од страна на ИЈЗ и Центрите во 2011 година изнесува вкупно 48 доктори или по специјалности: 12 доктори специјалисти по социјална медицина, 15 доктори специјалисти по епидемиологија, 11 доктори специјалисти по хигиена и 10 доктори специјалисти микробиолози, според Табела бр. 3 Ургентно потребен број на вработување на доктори по дејности во ИЈЗ и ЦЈЗ во 2011. Ургентно потребен број на вработувања за останатите профили на кадар се прикажани во Табелите 3.1 и 3.2.
ФИСКАЛНИ ИМПЛИКАЦИИ
Вработувањето на 48 лекари (по општа медицина или готови специјалисти), како и вработувања на останатите профили на кадар нема да има фискални импликации затоа што ќе претставува замена на лекарите и останатите профили на кадар кои ќе одат во пензија во наредните 6 години. 

